
NEWS AND ARTICLES

Bootcamp Penulisan dan Penerbitan Artikel Jurnal Tingkatkan
Budaya Penyelidikan dalam Kalangan Pensyarah

Penulis: Siti Faridah Kamaruddin, Pressca Neging, Evyina Kintang, Nur Ain Abu Bakar, dan Joycelyne
Nyandang

Mukah, 2-3 Februari — Bootcamp Penulisan dan Penerbitan Artikel Jurnal telah berjaya
dianjurkan oleh Pusat Pengajian Pengurusan dan Perniagaan (PPPP) di Hotel Kingwood, Mukah
bagi memperkasa kemahiran penulisan ilmiah dalom kalangan pensyarah. Program ini
bertujuan meningkatkan keupayaan akademik pensyarah dalam menghasilkkan artikel
berkualiti untuk penerbitan dalam jurnal berwasit.

Antara objektif yang cuba dicapai menerusi penganjuran bengkel penulisan ini adalah
mendedahkan pensyarah kepada konsep asas penyelidikan iaitu penyelidikan kualitatif dan
kuantitatif, menyediakan sekurang-kurangnya draf manuskrip daripada setiap kumpulan
serta mengadakan perbincangan hala tuju pencapaian KPI penulisan dan penerbitan
pensyarah PPPP dalam tahun 2026. Menerusi bengkel ini, beberapa penceramah jemputan
telah diundang untuk berkongsi pengaloman dan pencapadian masing-masing dalam
penerbitan yang berimpak seperti Encik Muhammad Zuhaili bin Kamal Basir, Ts. Dr.
Muhammad Izwan bin Ismail, dan Ts. Mohd. Hafizz bin Wondi. Turut dijemput untuk sesi
perkongsian servis yang terdapat di PTAR dan Pencarian Literatur menggunakan pangkalan
data Scopus dan Web of Science (WOS) Adalah Encik Tahir bin Raya dan Encik Adi Azri bin
Mohamad.

Menurut Penolong Rektor menerusi dalam ucapan beliau semasa maijlis perasmian dan
penutupan bengkel penulisan, beliau berharap agar pensyarah-pensyarah yang bernaung di
bawah FPP dapat menghasilkan penerbitan ilmiah yang berimpak pada tahun ini dan beliau
turut menggalakkan agar bengkel penulisan seperti ini dapat diadakan lagi pada tahun
depan di lokasi yang berlainan seperti Bintulu atau Sibu.

Pihak penganjur berharap agar bengkel seperti ini dapat diteruskan pada masa akan datang
sebagai platform pembangunan profesional bagi pensyarah, sekali gus menyumbang kepada
peningkatan kecemerlangan akademik universiti. Pihak penganjur turut ingin merakamkan
jutaan terima kasih kepada semua ahli jawatankuasa penganjur yang terlibat serta peserta
yang memberikan komitmen padu dalam menjayakan program selama dua hari ini.

Peserta bengkel dalam kalangan pensyarah PPPP

Salah seorang penceramah
jemputan

